
ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ «1146. ՀԱՆՐԱԿՐԹՈՒԹՅԱՆ ԾՐԱԳԻՐ» ԾՐԱԳՐԻ «12016. ՀՀ ԳՅՈՒՂԱԿԱՆ ԲՆԱԿԱՎԱՅՐԵՐՈՒՄ ՄԻՆՉԵՎ 100 ՍՈՎՈՐՈՂ ՈՒՆԵՑՈՂ ՊԵՏԱԿԱՆ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ԴԱՍԱՎԱՆԴՈՂ ՈՒՍՈՒՑԻՉՆԵՐԻՆ ԼՐԱՎՃԱՐԻ ՍԱՀՄԱՆՈՒՄ» ՄԻՋՈՑԱՌՄԱՆ ՖԻՆԱՆՍԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	07.02.2025 թ.

	
	01/34/561-2025

	Փաթեթում ներառված մյուս նախագծերի վերաբերյալ առարկություններ չունենք:
	
	Ընդունվել է ի գիտություն:

	2. ՀՀ տարածքային կառավարման և ենթակառուցվածքների նախարարություն
	14.01.2025 թ.

	
	ԴԽ/15.3/1147-2025

	3. «Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» միջոցառման ֆինանսավորման կարգը հաստատելու մասին» Հայաստանի Հանրապետության կառավարության որոշման նախագծի հավելվածի 2-րդ կետում «սեպտեմբեր ամսվա իններորդ աշխատանքային օրվա ավարտի դրությամբ» բառերը  փոխարինել «սեպտեմբեր ամսվա երրորդ շաբաթվա առաջին աշխատանքային օրվա ավարտի դրությամբ» բառերով։
	
	Ընդունվել է:
Կատարվել է համապատասխան փոփոխություն:

	3. ՀՀ Լոռու մարզպետի աշխատակազմ
	17.01.2025 թ.

	
	№ ԴԽ/15.3/1754-2025

	1. Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» միջոցառման նպատակը մեկ դրույքից պակաս աշխատելու դեպում ուսուցչին լրացուցիչ տրամադրել լրավճար՝ մինչև մեկ դրույքը լրանալը: Կարգի 5-րդ կետում նշվում է «Նախնական զինվորական պատրաստության և (կամ) անվտանգ կենսագործունեության ուսուցչին (զինղեկ) դասավանդման դեպքում լրավճարը տրամադրվում է դասավանդվող դասաժամերի համար՝ դպրոցում հաշվարկվող դրույքաչափի նկատմամբ, որի 0.5 դրույքը հավասարեցված է ուսուցչական մեկ դրույքին, իսկ կամավոր ատեստավորումն անցած լինելու դեպքում՝ բարձրացված դրույքաչափի նկատմամբ»: Նշված ձևակերպումը մեր կարծիքով ունի  հստակեցման կարիք, և հաշվակների ժամանակ առաջանում են տարբեր կարծիքներ, հստակեցված չէ, օրինակ 1 դրույք աշխատող և շաբաթական  4-6 դասաժամ ծանրաբեռնվածություն ունեցող  զինղեկին լրավճար տրամադրվում է, թե ոչ, կամ եթե տրամադրվում է, ապա ինչպես պետք է կատարել լրավճարի հաշվարկները: Քանի որ զինղեկի դրույքաչափը պայմանավորված չէ պարապած ժամերի քանակից, այլ հաշվարկվում է ըստ դասարանների թվի՝ 0.5 դրույք կամ 1 դրույք՝ համաձայն 7 դեկտեմբերի 2022թ. 79-Ն հրամանի, ուստի առաջարկում ենք նշել՝ «Մեկ դրույք ծանրաբեռնվածություն ունեցող զինղեկին, որը  անկախ պարապած դասաժամերից ստանում է 1 դրույքաչափով աշխատավարձ, լրավճար չի տրամադրվում, 0.5 դրույք  ծանրաբեռնվածություն ունեցող զինղեկը, անկախ պարապած դասաժամերից, ստանում է ևս 0.5 դրույք լրավճար»:
	
	Չի ընդունվել:
Քանի որ ներկայացված նախագծով արդեն իսկ լուծում տրվում է առաջարկվող հարցին:

	2. Կարգի 8-րդ կետով նշվում է, որ սույն կարգի պահանջներին համապատասխան լրավճար է տրամադրվում նաև համատեղությամբ հեռավար ուսուցման դեպքում գյուղական բնակավայրերում մինչև 100 սովորող ունեցող այլ հաստատությունում աշխատող ուսուցիչներին(մենթոր)։ Առկա են դեպքեր, որ ուսուցիչը աշխատում է դպրոցում  ունի նորմալ ծանրաբեռնվածություն, սակայն  հեռավար ուսուցմամբ աշխատում է համատեղությամբ նաև 4 դպրոցում, ունի շատ ցածր ծանրաբեռնվածություն նշված 4 դպրոցներում և բոլոր դպրոցներից ստանում է 0.5 դրույք լրավճար: Ստացվում է այնպես, որ նշված ուսուցիչը ամսական ստանում են լրացուցիչ 2 դրույք լրավճար:  Առաջարկում ենք ավելացնել, որ համատեղությամբ (նաև՝ հեռավար ուսուցում) լրավճար կարող է տրամադրվել առավելագույնը 2 դպրոցից:
	
	Չի ընդունվել:
Ներկայացվող սահմանափակումը նախարարությունը համարում է ոչ նպատակահարմար:

	
3. Կարգի 6-րդ կետով սահմանվել է,  որ «Միևնույն հաստատությունում ուսուցիչ չհամարվող մանկավարժական, ինչպես նաև վարչատնտեսական աշխատողներին դասավանդվող դասաժամերի համար սույն կարգով նախատեսված լրավճար չի տրամադրվում»։ Նշված ձևակերպումից հետևում է, որ ուսուցիչ չհամարվող մանկավարժական, ինչպես նաև վարչատնտեսական աշխատողները այլ դպրոցում աշխատելու դեպքում  օգտվում են  լրավճար ստանալու իրավունքից, ուստի եթե նրանք այլ դպրոցում աշխատելու դեպքում  օգտվելու  են  լրավճար ստանալու իրավունքից, ապա 6-րդ կետում նպատակահարմար է ավելացնել՝ «այլ դպրոցում աշխատելու դեպքում նրանց լրավճար տրամադրվում է սույն հավելվածով սահմանված պահանջներին համապատասխան»։
Նշված ձևակերպումը առաջարկում ենք ավելացնել նաև Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկական առարկաների) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառման կարգի 5-րդ կետում:
	
	Ընդունվել է:
Կատարվել են համապատասխան փոփոխություններ նախագծերում:


	4. ՀՀ աշխատանքի և սոցիալական հարցերի նախարարություն
	21.01.2025 թ.

	
	№ ԱԺ/ԳԽ-2/1453-2025

	1. ««Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» միջոցառման ֆինանսավորման կարգը հաստատելու մասին» ՀՀ կառավարության որոշման նախագծի հավելվածի 3-5-րդ կետերի կարգավորումներից անհասկանալի է, թե որքան են կազմելու լրավճարի չափերը։ Մասնավորապես անհասկանալի է, թե ինչ է նշանակում նշված 3-4-րդ կետերով նախատեսված «ամսական լրավճարը տրվում է մինչև 100 սովորող ունեցող հաստատության մինչև 1,0 դրույք ծանրաբեռնվածություն ունեցող ուսուցիչներին առավելագույնը 0,5 դրույքի չափով՝ մինչև 1,0 դրույքի համար սահմանված դրույքաչափի լրանալը» և «նշված դրույքաչափը հավասարեցվում է տվյալ հաստատությունում սահմանված ուսուցչական դրույքաչափին...» կարգավորումները։ Տվյալ դեպքում անհասկանալի է, թե որ դրույքաչափի մասին է խոսքը և որքան է կազմելու կոնկրետ դեպքերում լրավճարի չափը։ Նույն խնդիրն առկա է նաև հավելվածի 5-րդ կետի կարգավորման մասով, առ այն, որ «Հաստատությունում նախնական զինվորական պատրաստության և (կամ) անվտանգ կենսագործունեության ուսուցչին (զինղեկ) դասավանդման դեպքում լրավճարը տրամադրվում է դասավանդվող դասաժամերի համար՝ դպրոցում հաշվարկվող դրույքաչափի նկատմամբ, որի 0.5 դրույքը հավասարեցված է ուսուցչական մեկ դրույքին, իսկ կամավոր ատեստավորումն անցած լինելու դեպքում՝ բարձրացված դրույքաչափի նկատմամբ»: Այսինքն, հասկանալի չէ, թե որքան է կազմելու «դպրոցում հաշվարկվող դրույքաչափի նկատմամբ, որի 0.5 դրույքը հավասարեցված է ուսուցչական մեկ դրույքին (իսկ կամավոր ատեստավորումն անցած լինելու դեպքում՝ բարձրացված դրույքաչափի նկատմամբ)» լրավճարի չափը:
	
	Ընդունվել է ի գիտություն:
Նույն կերպ ձևակերպված և ներկայումս կիրառվում  են Հայաստանի Հանրապետության կրթության, գիտության, մշակույթի և սպորտի նախարարի 2023 թվականի օգոստոսի 7-ի «Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» միջոցառման ֆինանսավորման կարգը հաստատելու մասին» N 103-Ն հրամանի համապատասխան կետերը:
Խոսքը գնում է տվյալ հաստատությունում գործող դրույքաչափի, իսկ կամավոր ատեստավորումն անցած ուսուցիչ լինելու դեպքում՝ բարձրացված դրույքաչափի (200,0 հազար դրամ) մասին:
«Մինչև 1,0 դրույք ծանրաբեռնվածություն ունեցող ուսուցիչներին առավելագույնը 0,5 դրույքի չափով՝ մինչև 1,0 դրույքի համար սահմանված դրույքաչափի լրանալը» նշանակում է յուրաքանչյուրի մասով լրավճար հաշվարկվում է կոնկրետ ուսուցչի դրույքաչափի մասով՝ լրացնելով 1 դրույքի համար սահմանված աշխատավարձը:
Այսինքն յուրաքանչուրին տրվում է իր դրույքի և 1 դրույքի տարբերության մասով լրավար՝ բայց ոչ ավել քան կես դրույքը:


	5. ՀՀ արդարադատության նախարարություն
	29.04.2025 թ.

	6. 
	№ /27.2/18462-2025

	1.Նախագծով առաջարկող դրույթների վերաբերյալ հարկ ենք համարում անդրադառնալ ««Հանրակրթության մասին» օրենքում լրացում և փոփոխություն կատարելու մասին» 2024 թվականի հուլիսի 11-ի ՀՕ-303-Ն օրենքի 3-րդ հոդվածի 2-րդ մասի պահանջին, որի համաձայն՝ Սույն օրենքից բխող ենթաօրենսդրական նորմատիվ իրավական ակտերն ընդունվում են սույն օրենքն ուժի մեջ մտնելուց հետո՝ վեցամսյա ժամկետում:
Այս առումով հարկ է նկատի ունենալ, որ վերոնշյալ օրենսդրական ակտը ուժի մեջ է մտել 2024 թվականի հուլիսի 29-ից, ուստի դրանից բխող ենթաօրենսդրական նորմատիվ իրավական ակտերը պետք է ընդունված լինեին մինչև 2025 թվականի հունվար ամիսը ներառյալ:
Սույն դիտարկումը վերաբերում է նաև ներկայացված մյուս բոլոր նախագծերին:
	Ընդունվել է ի գիտություն:

	2.Նախագծի 1-ին կետով հաստատվող հավելվածի (այսուհետ՝ Հավելված) 5-րդ կետում օգտագործվող «և (կամ)» շաղկապի կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով:
	Ընդունվել է:
Կատարվել է համապատասխան փոփոխություն նախագծում:


	3.Նախագծի 9-րդ կետում անհրաժեշտ է հստակեցնել, թե Հաստատության լիազոր մարմնի տվյալ բյուջետային միջոցառման համար պատասխանատու ստորաբաժանման կողմից ինչ ժամկետներում է նախատեսվում իրականացնել ներբեռնված տեղեկությունների մշակումը և ինչ ժամկետներում են դրանք գլխավոր քարտուղարին ներկայացվելու, բացի այդ նույն կետի 1-ին և 2-րդ ենթակետերում անհրաժեշտ է հստակեցնել, թե Հաստատության լիազոր մարմնի կողմից դիրքորոշում ներկայացնելիս առարկություններ ունենալու, կամ չունենալու դեպքում ինչ հանգամանքներ (պայմաններ) են հաշվի առնվում:
	Ընդունվել է:
Կատարվել են համապատասխան փոփոխություններ:
Բյուջետային միջոցառման համար պատասխանատու ստորաբաժանումը ուսումնասիրում է  տեղեկության (ոչ ֆինանսական ցուցանիշների) արժանահավատությունը:



	4.Նախագծի 10-րդ կետի 2-րդ ենթակետով նախատեսվում է, որ ֆինանսաբյուջետային գործընթացն իրականացնող ստորաբաժանման կողմից առարկություններ ունենալու դեպքում ամփոփ ցուցակները վերադարձնում է լրամշակման։
Վորոնշյալի կապակցությամբ հայտնում ենք, որ Նախագծով նախատեսված չեն ֆինանսաբյուջետային գործընթացն իրականացնող ստորաբաժանմանը լրամշակված տեղեկությունների ներկայացման ժամկետների վերաբերյալ կարգավորումներ, ինչպես նաև հստակեցված չէ, թե ֆինանսաբյուջետային գործընթացն իրականացնող ստորաբաժանման կողմից առարկություններ ունենալու կամ չունենալու դեպքում ինչ հանգամանքներ (պայմաններ) են հաշվի առնվելու:
	Ընդունվել է:
Կատարվել է համապատասխան փոփոխություն:
Ֆինանսաբյուջետային գործընթացն իրականացնող ստորաբաժանումը ուսումնասիրում է  տեղեկության (ֆինանսական ցուցանիշների) արժանահավատությունը:



	6. ՀՀ վարչապետի աշխատակազմի սոցիալական հարցերի վարչության եզրակացություն
	26.05.2025 թ.

	3. 
	№ 02/11/16991-2025

	1. Նախագծի ընդունումը բխում է ««Հանրակրթության մասին» օրենքում լրացում և փոփոխություն կատարելու մասին» ՀՕ-303-Ն օրենքով (այսուհետ՝ օրենք) Կառավարությանը վերապահված համապատասխան լիազորությունից, սակայն պարզաբանման ենթակա ենք համարում օրենքի կիրարկումն ապահովող միջոցառումներ չնախատեսելու, ինչպես նաև օրենքից բխող ենթաօրենսդրական նորմատիվ ակտերի ընդունման համար սահմանված՝ օրենքն ուժի մեջ մտնելուց հետո 6-ամսյա ժամկետում (լրացել է 2025 թվականի հունվարի 29-ին) սույն իրավական ակտը չընդունելու հանգամանքները:
	Ընդունվել է ի գիտություն:
«Հանրակրթության մասին» օրենքում լրացում և փոփոխություն կատարելու մասին» ՀՕ-303-Ն օրենքում փոփոխությունը նախաձեռնել և շրջանառվել է ՀՀ ֆինանսների նախարարության կողմից, սակայն վերջինիս կիրարկումն ապահովող միջոցառումներ, օրենքից բխող ենթաօրենսդրական նորմատիվ ակտերի ընդունման ժամանակացույց, ինչպես նաև կատարող որևէ իրավական ակտով սահմանված չէ: 
ՀՀ կրթության, գիտության, մշակույթի և սպորտի նախարարությունն իր նախաձեռնությամբ շրջանառում է վերոնշյալ օրենքից բխող ենթաօրենսդրական նորմատիվ ակտերը:

	1. Նախագծի հավելվածի՝
1) 1-ին կետում «, ինչպես նաև լրավճարի չափի որոշման և տրամադրման» բառերն ավելորդ են:
	Ընդունվել է:
Կատարվել է համապատասխան փոփոխություն:

	2) 3-րդ կետում առաջարկում ենք «մինչև 1,0 դրույք ծանրաբեռնվածություն ունեցող» բառերը փոխարինել «1,0 դրույքից պակաս ծանրաբեռնվածություն ունեցող» բառերով:
	Ընդունվել է:
Կատարվել է համապատասխան փոփոխություն:

	3) 7-րդ կետը մանրամասնում է 4-րդ կետի կարգավորումը, ուստի առաջարկում ենք քննարկել այդ կետերը միավորելու նպատակահարմարությունը:
	Չի ընդունվել:
Կետերի միավորումը նպատակահարմար չէ:

	4) 12-րդ կետը համարում ենք խմբագրման ենթակա, քանի որ՝
ա. «Սահմանել, որ» ձևակերպումը կարգի ձևաչափին չի համապատասխանում (կարող է կիրառվել կարգը հաստատող որոշման կամ հրամանի  բուն տեքստում, այլ ոչ թե դրա հավելվածում),
բ. կետի երկու ենթակետերում էլ խոսվում է  կարգի 2-րդ կետում նշված շահառուների ցանկի մասին, մինչդեռ այդ կետում որևէ ցանկ առկա չէ:
	Ընդունվել է:
Կատարվել  են համապատասխան փոփոխություններ:




